ԱՄՓՈՓԱԹԵՐԹ
ԼԻԱԶՈՐԱԾ ՊԵՏԱԿԱՆ ՄԱՐՄԻՆ ՃԱՆԱՉԵԼՈՒ, ՄԻԱՆՎԱԳ ԴՐԱՄԱԿԱՆ ՎՃԱՐՆԵՐԻ ՀԱՇՎԻ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ  ԵՎ  ՄԻԱՆՎԱԳ ԴՐԱՄԱԿԱՆ ՎՃԱՐՆԵՐԻ ՀԱՇՎԻՆ ՄՈՒՏՔԱԳՐԵԼՈՒ ՄԻՋՈՑՈՎ ՎՃԱՐՎՈՂ ԳՈՒՄԱՐՆԵՐԸ ՍԱՀՄԱՆԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության հեղինակը, գրության ամսաթիվը և համարը
	Առարկության, առաջարկության  բովանդակությունը
	Եզրակացություն
	Կատարված
Փոփոխությունները

	ՀՀ ֆինանսների նախարարության 18.11.2018թ. թիվ 01/9-1/20371-18

	Ուսումնասիրելով Ձեր 2018 թվականի հոկտեմբերի 26-ի N ՄԹ/ԱնԳ-1-5/16568-18 գրությամբ ներկայացված «Լիազորած պետական մարմին ճանաչելու, միանվագ դրամական վճարների հաշվի պայմանագրի օրինակելի ձևը  և  միանվագ դրամական վճարների հաշվին մուտքագրելու միջոցով վճարվող գումարները սահմանելու մաuին» ՀՀ կառավարության որոշման նախագծի լրամշակված տարբերակը (այսուհետ` Նախագիծ)՝ հայտնում ենք հետևյալը.
	Ընդունվել է ի գիտություն:
	

	
	1. Առաջարկում ենք Նախագիծը լրացնել դրույթով՝ ըստ որի «ՎՏԲ-Հայաստան» ՓԲԸ-ում ավանդատու հանդիսացող քաղաքացիների, որպես նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման վճարը կկատարվի միանվագ դրամական վճարների հաշվին մուտքագրելու միջոցով՝ լիազոր մարմնի և բանկերի միջև կնքված պայմանագրերի համաձայն:
	Առաջարկությունն ընդունվել է:
	Նախագծի 3-րդ կետը լրացվել է հետևյալ բովանդակությամբ 11-րդ ենթակետով. 
«11 «ՎՏԲ-Հայաստան» ՓԲԸ-ում ավանդատու հանդիսացող քաղաքացիների, որպես նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման վճարը:»:

	
	2. Նախագծի N 1 հավելվածով հաստատվող՝ Միանվագ դրամական վճարների հաշվի պայմանագրի օրինակելի ձևում անհրաժեշտ է նշել ՀՀ աշխատանքի և սոցիալական հարցերի նախարարի հունիսի 14-ի  թիվ 74-Լ հրամանի ընդունման տարեթիվը:
	Առաջարկությունն ընդունվել է:
	Նախագծի N 1 հավելվածով հաստատվող՝ «Միանվագ դրամական վճարների հաշվի պայմանագրի օրինակելի ձևում»  նշվել է Աշխատանքի և սոցիալական հարցերի նախարարի հունիսի 14-ի  թիվ 74-Լ հրամանի ընդունման տարեթիվը` 2018թ.:

	ՀՀ կենտրոնական բանկ 12.12.2018թ. թիվ 15.1-07/000519-18

	Ուսումնասիրելով ՀՀ Կառավարության «Լիազորած պետական մարմին ճանաչելու, միանվագ դրամական վճարների հաշվի պայմանագրի օրինակելի ձևը և միանվագ դրամական վճարների հաշվին մուտքագրելու միջոցով վճարվող գումարները սահմանելու մասին»  ՀՀ կառավարության որոշման  (այսուհետ` Նախագիծ 1) և «Լիազորած պետական մարմին ճանաչելու, սոցիալական ապահովության հաշվի պայմանագրի օրինակելի ձևը և սոցիալական ապահովության հաշվին մուտքագրելու միջոցով վճարվող գումարները սահմանելու մասին» ՀՀ կառավարության որոշման նախագծերը (այսուհետ` Նախագիծ 2) հայտնում ենք հետեւյալը.
· Նախագիծ 1-ի թիվ 1 Հավելվածի 1-ին կետի 6-րդ ենթակետով սահմանվում է այն անձը հաստատող փաստաթղթերի ցանկը, որոնք կիրառելի եւ ընդունելի են այս նախագծի շրջանակում: Այնուամենայնիվ, առաջարկում ենք, որպես անձը հաստատող փաստաթուղթ ընդունել ՀՀ Կառավարության 22 դեկտեմբերի 1999 թվականի թիվ 767 որոշմամբ հաստատված անձը հաստատող փաստաթղթերը և նախագծում հղում կատարել վերը նշված որոշմանը՝ նպատակ ունենալով փոփոխությունների դեպքում՝ ապահովել պայմանագրի ճկունությունը:
	Առաջարկությունը չի ընդունվել:
Կենսաթոշակային, ինչպես նաև խնդրո առարկա նպաստներին առնչվող օրենսդրությամբ հստակ սահմանված է անձը հաստատող փաստաթղթերի ցանկը, ինչը և հաշվի առնվել սույն նախագծում: 
Ըստ էության խնդրո առարկա դեպքում անձը հաստատող փաստաթղթերի ցանկի հիմքում ընկած է ՀՀ Կառավարության 22 դեկտեմբերի 1999 թվականի թիվ 767 որոշումը, հաշվի առնելով ոլորտի առանձնահատկությունները: Այսպես, կենսաթոշակի, նպաստի իրավունք ունեցող անձանց շրջանակն ավելի նեղ է, քան նշված որոշմամբ սահմանված դեպքերն են:
Սոցիալական իրավունքի իրացման կարևոր պայման է ՀՀ բնակչության պետական ռեգիստրում հաշվառված լինելու հանգամանքը, ինչը հնարավոր է ճշտել անձին ԲՊՌ-ում նույնականացնել որոշակի ձաստաթղթերի հիման վրա: Ըստ այդմ, որոշմամբ հաստատված` անձը հաստատող ոչ բոլոր փաստաթուղթերն են կիրառելի անձին նույնականացնելու համար: 
Դրանից բացի, հաշվի առնելով շահառուների թիվն ու կենսաթոշակների և նպաստների բազմազանությունը, իրավակիրառ պրակտիկայում կենսաթոշակ, նպաստ նշանակող մարմնի գործառույթների հստակ իրականացումն ապահովելու համար նպատակահարմար է տվյալ ոլորտի հարաբերությունները կարգավորող իրավական ակտերով հստակ սահմանել անձը հաստատող իրավական ակտերի ցանկը:
	

	ՀՀ արդարադատության նախարարության 18.02.2019թ. թիվ 01/14/3149-19
	 1. Նախագծի 2-րդ կետում «հավելվածի» բառն անհրաժեշտ է փոխարինել «հավելվածի 1-ի» բառերով՝ հաշվի առնելով որոշմամբ հաստատված հավելված 1-ի պահանջները:
	Առաջարկությունն ընդունվել է:
	Նախագծի 2-րդ կետում «հավելվածի» բառն փոխարինվել է «N 1 հավելվածի» բառերով:

	
	 2. Որոշմամբ հաստատված հավելված 1-ով նախատեսվում են 2-ից 8-րդ հավելվածներ, մինչդեռ գտնում ենք, որ հիշյալ հավելվածները պետք է նախատեսել Ձևերի տեսքով՝ համաձայն «Նորմատիվ  իրավական ակտերի մասին» Հայաստանի Հանրապետության օրենքի 13-րդ հոդվածի պահանջների: Հակառակ դեպքում կստացվի, որ հավելվածն ունի հավելվածներ, ինչը չի բխում հիշյալ հոդվածի պահանջներից:
	Առաջարկությունն ընդունվել է:
	Նախագծի հավելված 1-ով նախատեսված հավելվածները վերանվանվել են  ձևերի:

	
	  3. Նախագծի 6-րդ կետի 1-ին ենթակետում անհրաժեշտ է ճիշտ նշել Հայաստանի Հանրապետության կառավարության 2014 թվականի մարտի 6-ի N 275-Ն որոշման ընդունման ամիսը, մասնավորապես՝ հիշյալ որոշման վերնագրում «մայիսի» բառն անհրաժեշտ է փոխարինել «մարտի» բառով: Հիշյալ դիտողությունը բխում է  «Նորմատիվ  իրավական ակտերի մասին» Հայաստանի Հանրապետության օրենքի 18-րդ հոդվածի 6-րդ մասի պահանջներից:   
	Առաջարկությունն ընդունվել է:
	Նախագծում կատարվել է համապատասխան փոփոխություն:

	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ
25.07.2019թ. թիվ 806
	Ի պատասխան Ձեր՝ ս.թ. հուլիսի 23-ի թիվ ԶԲ/ԱԳ-4/13035-2019 գրության՝ «Լիազորած պետական մարմին ճանաչելու, միանվագ դրամական վճարների հաշվի պայմանագրի օրինակելի ձևը, միանվագ դրամական վճարների հաշիվ բացելու համար անհրաժեշտ տվյալների ցանկը  և  միանվագ դրամական վճարների հաշվին մուտքագրելու միջոցով վճարվող գումարները սահմանելու մաuին» ՀՀ կառավարության որոշման նախագծի վերաբերյալ հայտնում ենք, որ առարկություններ և առաջարկություններ չունենք:
	Ընդունվել է ի գիտություն:
	

	ՀՀ բարձր տեխնոլոգիական արդյունաբերության նախարարության 30.07.2019թ. թիվ /15.1/9182-2019
	       <<Լիազորած պետական մարմին ճանաչելու, միանվագ դրամական վճարների  հաշվի  պայմանագրի օրինակելի ձևը, միանվագ դրամական վճարների հաշիվ բացելու համար  անհրաժեշտ  տվյալների  ցանկը  և  միանվագ  դրամական  վճարների  հաշվին  մուտքագրելու միջոցով վճարվող գումարները սահմանելու մասին>>   ՀՀ  կառավարության  որոշման  նախագծի  լրամշակված  տարբերակի  վերաբերյալ  առարկություններ և  առաջարկություններ  չունեմ: 
	Ընդունվել է ի գիտություն:

	

	[bookmark: _GoBack]Կենտրոնական բանկ 19.11.2019թ. 
թիվ 15.1-07/000862-19
	Ուսումնասիրելով գրություններով ներկայացված «Լիազորված պետական մարմին ճանաչելու, միանվագ դրամական վճարների հաշվի պայմանագրի օրինակելի ձևը հաստատելու և միանվագ դրամական վճարների հաշիվ բացելու համար անհրաժեշտ տվյալների ցանկը  և  միանվագ դրամական վճարների հաշվին մուտքագրելու միջոցով վճարվող գումարները սահմանելու մաuին» (այսուհետ՝ նաև Նախագիծ) և «Լիազորված պետական մարմին ճանաչելու, սոցիալական ապահովության հաշվի պայմանագրի օրինակելի ձևը, սոցիալական ապահովության հաշիվ բացելու համար անհրաժեշտ տվյալների ցանկը և սոցիալական ապահովության հաշվին մուտքագրելու միջոցով վճարվող գումարները սահմանելու մաuին» (այսուհետ՝ նաև Նախագիծ 1) ՀՀ կառավարության որոշումների լրամշակված տարբերակները, հայտնում ենք հետևյալը․
· Նախագծի Հավելված 1-ով հաստատվող հաշվի պայմանագրի օրինակելի Ձևի 4-րդ և Նախագիծ 1-ով հաստատվող պայմանագրի օրինակելի Ձևի 8-րդ կետից հանել՝ << իսկ լիազոր մարմնի տեղեկատվական համակարգերից տվյալների փոխանցումը և տվյալների բազաների փոխկապակցումն իրականացվում են փոխգործելիության հարթակի միջոցով` Հայաստանի Հանրապետության կառավարության 2015 թվականի օգոստոսի 31-ի N 1093-Ն և  2017 թվականի փետրվարի 16-ի N 192-Ն որոշումների համաձայն` «Բանկային գաղտնիքի մասին» օրենքով սահմանված կարգով ապահովելով սույն պայմանագրի շրջանակներում բանկային գաղտնիք կազմող տեղեկատվության գաղտնիությունը:>> նախադասությունները և այդ կետերը շարադրել հետևյալ կերպ․ <<Սույն պայմանագրի անբաժան մաս հանդիսացող ձևերը և սույն պայմանագրի կատարման համար անհրաժեշտ փաստաթղթերը լիազոր մարմնի և բանկերի միջև փոխանակվում են էլեկտրոնային եղանակով` Հայաստանի Հանրապետության կենտրոնական բանկի կողմից սահմանված միջոցներով /CBANet միջբանկային հեռահաղորդակցման ցանցի միջոցով/։>>։ Սույն առաջարկը պայմանավորված է այն հանգամանքով, որ Նախագծերով արդեն իսկ սահմանվում է, որ տվյալները փոխանակվում են լիազոր մարմնի և բանկի միջև և պարզ չէ թե Նախագծերով սահմանված (<<լիազոր մարմնի տեղեկատվական համակարգերից տվյալների փոխանցումը և տվյալների բազաների փոխկապակցումն իրականացվում են փոխգործելիության այլ հարթակով>>) ինչ տեղեկատվական համակարգերի մասին է խոսքը, ում է փոխանցվելու այդ տեղեկատվությունը, փոխկապակցումը որ սուբյեկտների միջև է լինելու և այլն։ Բացի այդ, կարևոր ենք համարում նշել, որ այս հարաբերությունները իրենց բնույթով քաղաքացիաիրավական են և որպես իրավահարաբերության սուբյեկտ (կողմ) հանդես են գալու լիազոր մարմինը և բանկը, ուստի անհասկանալի է այլ անձի (երրորդ անձի) ներգրավվածությունը։ Նախագծերով հաստատվող պայմանագրերի բովանդակությունը թույլ է տալիս եզրակացնել, որ դրանք նախատեսված են իրավահարաբերության երկու սուբյեկտի համար և երրորդ անձը չի կարող հանդիսանալ այդ պայմանագրի կողմ և ունենալ որևէ դերակատարություն։ Դա է վկայում նաև, որ որևէ պատասխանատվություն ևս սահմանված չէ <<երրորդ անձի>> գործողությունների չկատարման, թերի կատարման համար և Պայմանագրին բնորոշ այլ էական պայմաններ։ 
	Առաջարկությունն ընդունվել է:

	Նախագծով հաստատվող պայմանագրի օրինակելի Ձևի 4-րդ կետը խմբագրվել է ներկայացված առաջարկության համաձայն, իսկ նույն կետով նախատեսված կարգավորման` կենսատրոնական բանկի առաջարկության մեջ չներառված մասը տեղափոխվել է որոշման տեքստ տես` լրամշակված նախագծի 4-րդ կետը:

	
	· Նախագծի Հավելված 1-ով հաստատվող հաշվի պայմանագրի օրինակելի Ձևի 7-րդ կետի 3-րդ ենթակետը՝ իր համապատասխան հղումներով և Նախագիծ 1-ով հաստատվող պայմանագրի օրինակելի Ձևի 11-րդ կետի 2-րդ ենթակետը առաջարկում ենք շարադրել հետևյալ կերպ՝ <<Սույն պայմանագրի N 3 ձևով սահմանված տեղեկատվությունը պարունակող կարգադրության (Պահանջի) հիման վրա, կարգադրություն ստանալու օրվան հաջորդող աշխատանքային օրվանից ոչ ուշ, բանկը ապահովվում է այդ կարգադրությունում (Պահանջում)  նշված գումարի չափով՝ առանց շահառուի համաձայնության միջոցների հետ գանձումը, այնուհետև՝ երեք աշխատանքային օրվա ընթացքում բանկը Հայաստանի Հանրապետության պետական բյուջե պետք է փոխանցի Հայաստանի Հանրապետության օրենսդրության խախտմամբ վճարված պարբերական դրամական վճարի գումարները, ինչպես նաև սույն պայմանագրի N 4 ձևով սահմանված տեղեկատվությունը անմիջապես պետք է ներկայացնի լիազոր մարմին: Բանկը պատասխանատվություն չի կրում շահառուի կարգադրության (Պահանջի)  հիման վրա վճարված/ելքագրված գումարների համար, եթե դրանք բանկային հաշվից ելքագրվել են մինչև լիազոր մարմնից կարգադրությունն ստանալու օրվան հաջորդող աշխատանքային օրը:>>։
	Առաջարկությունն ընդունվել է:
	Նախագծի Հավելված 1-ով հաստատվող հաշվի պայմանագրի օրինակելի Ձևի 7-րդ կետի 3-րդ ենթակետը վերախմբագրվել է:

	
	Առաջարկում ենք Պայմանագրերի անբաժանելի մաս հանդիսացող Ձև 1 ցանկում ավելացնել նաև ժամանակահատվածը (ները), որի համար փոխանցվում է հերթական վճարները:
	Առաջարկությունը չի  ընդունվել:
Նման տեղեկատվության տրամադրումը նպատակահարմար չէ` հաշվի առնելով վճարման ցուցակ ներառվող գումարների ձևավորման առանձնահատկությունները:
Ինչով պայմանավորված` վճարման գումարի հետ կապված հարցերի վերաբերյալ պարզաբանումները շահառուին իրավասու է տալ լիազոր մարմինը`  կենսաթոշակի (էլեկտրոնային) գործի տվյալներով:
	

	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ
01.11.2019թ. թիվ 1010
	Ի պատասխան Ձեր՝ թիվ /ԱԳ-1/22702-2019 և /ԱԳ-5/22706-2019 գրությունների՝ «Լիազորած պետական մարմին ճանաչելու, սոցիալական ապահովության հաշվի պայմանագրի օրինակելի ձևը, սոցիալական ապահովության հաշիվ բացելու համար անհրաժեշտ տվյալների ցանկը և սոցիալական ապահովության հաշվին մուտքագրելու միջոցով վճարվող գումարները սահմանելու մաuին» և «Լիազորած պետական մարմին ճանաչելու, միանվագ դրամական վճարների հաշվի պայմանագրի օրինակելի ձևը հաստատելու և միանվագ դրամական վճարների հաշիվ բացելու համար անհրաժեշտ տվյալների ցանկը  և  միանվագ դրամական վճարների հաշվին մուտքագրելու միջոցով վճարվող գումարները սահմանելու մաuին» ՀՀ կառավարության որոշումների նախագծերի (այսուհետ՝ Նախագծեր) վերաբերյալ կարծիք տալու մասին, հայտնում ենք հետևյալը:
Բանկային գաղտնիքի մասին ՀՀ օրենքի 4-րդ հոդվածի 1-ին մասի համաձայն՝ Բանկային գաղտնիք են համարվում բանկի հաճախորդին սպասարկելու կապակցությամբ տվյալ բանկին հայտնի դարձած հաճախորդի հաշիվների վերաբերյալ տեղեկությունները, հաճախորդի հանձնարարությամբ կամ հօգուտ հաճախորդի կատարված գործառնությունների վերաբերյալ տեղեկությունները, ինչպես նաև նրա առևտրային գաղտնիքը, գործունեության ցանկացած ծրագրի կամ մշակման, գյուտի, արդյունաբերական նմուշի մասին տեղեկությունները և նրա վերաբերյալ ցանկացած այլ տեղեկություն, որը հաճախորդը մտադիր է եղել գաղտնի պահել, և բանկը տեղյակ է կամ կարող էր տեղյակ լինել այդ մտադրության վերաբերյալ::
	ՀՀ կառավարության 2015թ. օգոստոսի 31-ի թիվ 1093-Ն որոշման 6-րդ կետի և ՀՀ կառավարության 2017թ. փետրվարի 16-ի թիվ 192-Ն որոշմամբ հաստատված կարգի 4-րդ կետի համաձայն՝ ԷԿԵՆԳ ՓԲԸ հանդիսանում է օպերատոր, որն իրականացնում է պետական և տեղական ինքնակառավարման մարմինների տվյալների բազաների միջև էլեկտրոնային փոխկապակցումը:
	Համապատասխանաբար, հայտնում ենք, որ ԷԿԵՆԳ ՓԲԸ իր գործառույթներն իրականացնելիս չի ունենում հասանելիություն տվյալների բազաներում առկա տեղեկատվությանը՝ ներառյալ Բանկային գաղտնիքի մասին ՀՀ օրենքի հիման վրա բանկային գաղտնիք հանդիսացող տեղեկատվությանը: Ուստի, առաջարկում ենք Նախագծերով սահմանվող, համապատասխանաբար, սոցիալական ապահովության հաշվի պայմանագրի օրինակելի ձևում  8-րդ կետից և միանվագ դրամական վճարների հաշվի պայմանագրի օրինակելի ձևում 4-րդ կետից հանել ««Բանկային գաղտնիքի մասին» օրենքով սահմանված կարգով ապահովելով սույն պայմանագրի շրջանակներում բանկային գաղտնիք կազմող տեղեկատվության գաղտնիությունը բառերը:
	Առաջարկությունն ընդունվել է:
	Միանվագ դրամական վճարների հաշվի պայմանագրի օրինակելի ձևում 4-րդ կետից հանվել են ««Բանկային գաղտնիքի մասին» օրենքով սահմանված կարգով ապահովելով սույն պայմանագրի շրջանակներում բանկային գաղտնիք կազմող տեղեկատվության գաղտնիությունը բառերը, իսկ  այդ կետի` լիազոր մարմնի տեղեկատվական համակարգերից տվյալների փոխանցման և տվյալների բազաների փոխկապակցման վերաբերյալ կարգավորումը բովանդակային առումով պայմանագրի օրինակելի ձևից տեղափոխվել է որոշման տեքստ տես` լրամշակված նախագծի 4-րդ կետը:

	Վարչապետի աշխատակազմի
 սոցիալական հարցերի վարչություն 05.12.2019թ. թիվ 02/11.4/54586-2019 
	1.	Նախագծի 7-րդ կետի 2-րդ ենթակետում սահմանվում է հետևյալ կարգավորումը.
«..........այդ պայմանագիրը կնքելու ամսվան հաջորդող 3 ամսվա ընթացքում, բայց պայմանագիրը կատարելու համար անհրաժեշտ ծրագրային ապահովումը բանկի կողմից մշակվելու և ներդրվելու ամսվանից ոչ ուշ...»: Նշվածի վերաբերյալ առկա է երկու խնդիր.
1.1	Մի դեպքում որպես կատարման ժամկետ հստակ նշված է 3 ամսվա ընթացքում, մյուս դեպքում՝ անհրաժեշտ ծրագրային ապահովումը բանկի կողմից մշակվելու և ներդրվելու ամսվանից ոչ ուշ: Ստացվում է, որ ծրագրային ապահովումը կարող է կատարվել նաև 3 ամսվանից ուշ: Անհրաժեշտ է հստակեցնել ժամկետները, անհրաժեշտության դեպքում կարգավորելով նաև այն դեպքը, երբ ծրագրային ապահովումը կիրականացվի 3 ամսվանից ուշ:
1.2	Ստացվում է, որ անհրաժեշտության դեպքում պետք է մշակվի և ներդրվի նոր
ծրագրային ապահովում: Անհրաժեշտ է հստակեցնել նման միջոցառման իրականացման ֆինանսավորման աղբյուրը:
	Առաջարկությունն ընդունվել է ի գիտություն:

Որոշումն ընդունվելու դեպքում այն ուժի մեջ մտնելուց 3 ամիս հետո 01.04.2020թ., նախագծի լրամշակված տարբերակում` 01.07.2020թ. պետք է լուծել մինչ այդ բանկերի հետ կնքված` համապատասխան վճարների վճարման ծառայությունների մատուցման պայմանագրերը և կնքել միանվագ դրամական վճարների հաշվի պայմանագրեր:
Նախկին պայմանագրերով դրամական վճարների վճարման անընդհատությունն ապահովելու նպատակով առաջարկվում է  սոցիալական ապահովության հաշվի պայմանագրերի հիման վրա վճարումները սկսել որոշումն ուժի մեջ մտնելուց 3 ամիս հետո` այդ ժամկետում ապահովելով նոր պայմանագրերի կնքումը: 
Իր հերթին պայմանագրերի կնքման գործընթացը դրա տեխնիկական ապահովման բացակայության պատճառով չխոչընդոտելու նպատակով առաջարկվում է պայմանագիրը կնքել, պայմանով, որ բանկը համապատասխան ծրագրային ապահովումը մշակելու և ներդնելու է պայմանագիրը կնքելուց  3 ամիս հետո Նախագծի հավելվածի 18-րդ կետ: 
Այս դեպքում կնքված պայմանագիրն իրավաբանական ուժ է ստանում պայմանագիրը կատարելու համար անհրաժեշտ ծրագրային ապահովումը ներդնելու օրը Նախագծի հավելվածի 17-րդ կետ:
Ընդ որում, խնդրո առարկա եռամսյա ժամկետում մինչև որոշումն ուժի մեջ մտնելը համապատասխան վճարների վճարման ծառայությունների մատուցման պայմանագիր կնքած բանկը վճարումները շարունակում է կատարել նախկին  պայմանագրի  հիման վրա:
Նոր ծրագրային ապահովումը անհրաժեշտության դեպքում մշակելու և ներդնելու է բանկը:
Ըստ այդմ, այդ նպատակով ՀՀ պետական բյուջեից միջոցներ հատկացնելու անհրաժեշտություն չկա:
	

	
	2.	Հստակեցման կարիք ունի այն, թե արդյոք դրամական վճարների հաշվի նոր
պայմանագիր կնքած բանկերի վրա ևս կտարածվի նախագծի 7-րդ կետի 1-ին ենթակետը:
	Առաջարկությունն ընդունվել է ի գիտություն:

Նախագծի 7-րդ կետի 1-ին ենթակետը վերաբերում է որոշումն ուժի մեջ մտնելու օրվա դրությամբ Նախագծի 3-րդ կետում նշված գումարների վճարման ծառայությունների մատուցման պայմանագիր կնքած բանկերին: 
Այդ պայմանագրերի օրինակելի ձևերը սահմանված են` Հայաստանի Հանրապետության կառավարության 2014 թվականի մարտի 6-ի N 275-Ն և 2015 թվականի հոկտեմբերի 8-ի N 1179-Ն որոշումներով: 
	

	
	3.	Անհրաժեշտ է համապատասխանեցնել նախագծի 7-րդ կետի 2-րդ ենթակետը և N  1
հավելվածի 18-րդ կետը:
	Առաջարկությունն ընդունվել է ի գիտություն:

Տես` Վարչապետի աշխատակազմի
սոցիալական հարցերի վարչության առաջարկությունների 1-ին կետի վերաբերյալ պարզաբանումը:
	

	
	4.	Նախագծի N  1 հավելվածի 16-րդ կետում անհասկանալի է, թե ով է հատուցելու
պարտավորությունները չկատարելու կամ ոչ պատշաճ կատարելու հետևանքով պատճառված վնասները:
	Դիտողությունն ընդունվել է ի գիտություն:

Հաշվի առնելով, որ պայմանագրով կարգավորվում են երկկողմ հարաբերություններ, պարտավորությունները չկատարելու կամ ոչ պատշաճ կատարելու հետևանքով պատճառված վնասները փոխհատուցելու է դրանք պատճառողը:
	

	
	5.	Անհրաժեշտ է լրամշակել նախագիծը՝ հիմք ընդունելով ՀՀ կառավարության
19.12.2019թ. նիստի 11-րդ նախագիծը (Էլեկտրոնային տեղեկատվական համակարգի միջոցով անձնական տվյալների փոխանցման կարգը հաստատելու և ՀՀ կառավարության 2017 թվականի փետրվարի 16-ի թիվ 192-Ն որոշումն ուժը կորցրած ճանաչելու մասին):
	Առաջարկությունն ընդունվել է:

	Նախագծի 4-րդ կետում հղում է կատարվել ՀՀ կառավարության 2019 թվականի դեկտեմբերի 19-ի N 1849-Ն որոշմանը:

	Նախագիծը ներբեռնվել է 
www.edraft.am  կայք

